
Hemmen, M. Dan Kersch, Mme Lydia Mutsch et M. Carlo
Weber ;

Mme Semiray Ahmedova, M. Frangois Benoy, Mmes Djuna
Bernard (par Mme Josée Lorsché), Stéphanie Empain,
Chantal Gary, M. Marc Hansen, Mme Josée Lorsché,
M. Charles Margue et Mme Jessie Thill ;

MM. Jeff Engelen, Fernand Kartheiser, Fred Keup (par
M. Fernand Kartheiser) et Roy Reding ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d’Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

4. 8067 - Projet de loi portant modifica-
tion de la loi modifiée du 31 mars 1958
portant organisation des cadres de I'ad-
ministration gouvernementale

Als ndchste Punkt um Ordre du jour steet de Projet
Nummer 8067 iwwert d'Upassung vun der Organisa-
tioun vun de Féierungsplazen an der Regierungsver-
waltung. An de Rapporter dofir ass den honorabelen
Hdr Gusty Graas. Hdr Graas, Dir hutt d'Wuert.

Rapport de la Commission de la Fonction publique

M. Gusty Graas (DP), rapporteur | Merci, Har Presi-
dent. Iwwermuer ass e wichtegen Dag fir eist Land:
Dann trétt déi nei Verfassung a Kraaft. An d'Chamber
huet jo och derzou opgeruff, fir dat mat engem feier-
lechen Akt ze zelebréieren, wat och eng gutt Saach
ass. Déi nei Verfassung huet selbstverstandlech och en
Impakt op de Fonctionnement vun eisem Staat, och op
d'Organisatioun vum Kader vun der Regierungsverwal-
tung. Déi baséiert jo de Moment um ofgednnerte Gesetz
vum 31. Mderz 1958. Dat muss allerdéngs elo ofgeén-
nert gi wéinst der Revisioun vun enger Rei vu Kapitelen
aus der Constitutioun. Dat sinn d'Kapitelen I, II, III, V,
VIL, IX, X, X an XIL.

Dés Revisioun bréngt dann och mat sech, datt den
Artikel 76 vun der Constitutioun suppriméiert gétt. An
op Basis vun deem Artikel sinn awer bis elo dann ém-
mer d'Conseillere vun der Regierung genannt ginn. Wa
mer vu Conseillere schwatzen, heescht dat General-
administrateuren, Premiers conseillers de Gouverne-
ment, Conseillers de Gouvernement premiére classe a
Conseillers de Gouvernement adjoints.

Domadder verschwannen dann awer och den Arrété
royal grand-ducal vum 9. Juli 1957 (veuillez lire: vum 9.
Juli 1857) iwwert d'Organisatioun vun der groussherzog-
lecher Regierung wéi och den Arrété grand-ducal vum
14. Januar 1974 iwwert d'Conseillere vun der Regierung.

D'’Konsequenz ass dann eeben elo, datt d'Conseillers de
Gouvernement am Kaderpersonal vun der Regierungs-
verwaltung verankert ginn. An dowéinst mussen dann
eeben och elo verschidden Dispositioune vum ofgedn-
nerte Gesetz vum 31. Maerz 1958 adaptéiert ginn. Enner
anerem gétt d'’Zuel vun de Conseilleren elo vun 126 op
150 eropgesat, dat, fir datt d'Regierung iwwer eng ge-
weésse Marge verfiitigt, fir, wéi gesot, gewéssen Upas-
sungen ze maachen.

Da soll een och direkt hei énnerstriichen, datt déi Anne-
runge selbstverstandlech och schonn den 1. Juli a Kraaft
trieden, deen Dag also, wou och déi nei Verfassung en
vigueur ass.

Har President, Dir Dammen an Dir Haren, dése Pro-
jet de loi gouf de 25. August 2022 vum Minister
vun der Fonction publique, dem Hdr Marc Hansen,

deposéiert. A senger Sétzung vum 9. Juni 2023 gouf
de President vun der Kommissioun vun der Fonction
publique zum Rapporter genannt an de Rapport gouf
den 22. Juni och ugeholl.

Vldicht och nach e kuerzt Wuert iwwert déi eenzel Avis-
en, fir d'éischt ugefaange mat deem vun der Chambre
des Fonctionnaires et Employés publics: Deen datéiert
op de 17. November 2022. Am Fong ass d'Chamber mat
désem Gesetzesprojet d'accord. Si ass och dermat d'ac-
cord, datt d'Limittzuel vun de Conseilleren eropgesat
gétt iwwer Gesetz an dat net méi muss iwwer en Arrété
grand-ducal geschéien.

Dann zum Avis vum Conseil d'Etat vum 16. Mee: Do
huet de Conseil d'Etat fir d'éischt emol drun erénnert,
datt déi Conseillers de Gouvernement jo Fonction-
nairé sinn, och wann et verschidden Derogatiounen
natierlech nach gétt, wat den Accés an déi Karridr
ubelaangt. An déi Karridre si jo och am ofgednnerte
Gesetz vum 25. Mderz 2015 festgehalen.

De Conseil d'Etat erénnert dann awer och drun, datt
d'Limittzuel vun de Conseilleren an der Vergaangen-
heet der Regierung u sech net d'Recht ginn huet, nei
Posten ze schaffen, mee datt dat eebe just konnt op
Basis vum Numerus clausus geschéien, dee jo alljoers
am Budgetsgesetz festgehale ginn ass.

Dunn huet de Conseil d'Ftat och nach eng Textanne-
rung proposéiert, wann d'Regierung wéilt Posten
ausserhalb vum Numerus clausus stémmen, an d’Kom-
missioun huet déi selbstverstandlech och ugeholl, fir
eeben och eng gewésse Flexibilitéit da kénnen ze ga-
rantéieren.

Dann huet de Conseil d'Etat awer och nach énner-
strach, datt d'Decisiounen, wat d’Organisatioun vun
der Regierung ubelaangt, net vum zoustannege Minis-
ter kénne geholl ginn, mee - wat och normal ass - datt
dat do misst eng Decisioun vun der ganzer Regierung
sinn. An do hat de Conseil d'tat och eng Opposition
formelle ugedreet a selbstverstandlech hu mer dat
dann och ugepasst.

Voila, dat war et am Fong schonn alles zu deem Projet
de loi hei. Ech soen Iech Merci fir d’Nolauschteren, géif
Tech och bieden, deem Projet hei Ar Zoustémmung ze
ginn, a maachen dat am Numm vun der Demokrate-
scher Partei. Ech soen Iech Merci.

Une voix | Trés bien!

M. Fernand Etgen, Président | An ech soen dem Har
Rapporter Gusty Graas villmools Merci a ginn d'Wuert
un den éischten ageschriwwene Riedner, déi honora-
bel Madamm Diane Adehm.

Discussion générale

Mme Diane Adehm (CSV) | Merci, Har President.
Virop wéilt ech och dem Rapporter Gusty Graas vill-
mools Merci soe fir sdi schréftlechen a méndleche
Rapport. Ech soen direkt, dass d'CSV deen heite Ge-
setzesprojet matdréit, well fir eis ass et wichteg, dass
eng Regierung dés Méiglechkeet huet.

Ech wéll awer trotzdeem nach e puer Wuert zum Avis
vun der Chambre des fonctionnaires soen. Et ass rich-
teg, dass d'Chambre des fonctionnaires mat deem
heite Projet de loi d’accord ass, mee si huet awer och
verschidde Punkte bemdngelt. Si seet zum Beispill,
dass hei mat déser Dispositioun Leit an d’Fonction
publique genannt ginn, déi net onbedéngt d’Kondi-
tioune mussen erféllen, fir kénnen op déi dote Poste
genannt ze ginn. An dann nennt se eeben d'Sproo-
chen, d'Diplomer, déi Leit musse keen Examen, also
kee Concours maachen, kee Stage, keen Examen de
fin de stage an esou weider. An als CSV versti mir déi
heite Bedenke vun der Chambre des fonctionnaires.

Och wann ee selwer Staatsheamten ass, da kuckt een
dat vldicht och e béssen aus enger anerer Perspektiv.

Mir soen als CSV, dass een an Zukunft eng Kéier soll iw-
wer genee dés Kriticke vun der Chambre des fonction-
naires kucken an dass een undenke soll, fir zumindest
eng Formation de base fir déi dote Leit ze maachen, an
dass ee vldicht awer iergendwou kéint eng Sprooche-
klausel aféieren, well et ass net onwichteg, dass déi
Leit, déi do agestallt ginn, awer verschidde Sproochen,
zumindest bis zu engem gewéssenen Niveau, beherr-
schen.

Voila, dat gesot, ginn ech heimadder nach eng Kéier
den Accord vun der CSV a soen Iech Merci fir d'No-
lauschteren.

Une voix | Trés bien!

M. Fernand Etgen, Président | Merci, Madamm
Adehm. Ech ginn d'Wuert weider un den Hér Dan
Biancalana.

M. Dan Biancalana (LSAP) | Merci, Har President.
Ech wéilt dem Rapporter Merci soe fir sdi ganz gudde
méndlechen a schréftleche Rapport a ginn heimadder
och den Accord vun der LSAP-Fraktioun.

M. Fernand Etgen, Président | Merci, Har Biancalana.
Da geet d’'Wuert un d’'Madamm Josée Lorsché.

Mme Josée Lorsché (déi gréng) | Merci och vun eiser
Séit. A mir ginn natierlech och den Accord, mat engem
Merci un de Rapporter fir deen interessante Rapport.

M. Fernand Etgen, Président | Merci, Madamm
Lorsché. An da wier et um honorabelen Har Fernand
Kartheiser.

M. Fernand Kartheiser (ADR) | Jo, Har President, vill-
mools merci. An och vun eiser Sdit aus e grousse Merci
un den Hér Graas, deen eis dat hei presentéiert huet.
Mir musse soen, bei eis ass déi Saach hei awer e bésse
méi kontrovers ugesinn, well mir hunn hei e System,
wou mer elo 150 politesch Nominatioune sollen er-
laben a wou awer - och d'Madamm Adehm huet sech
scho bezunn op d'Kriticke vun der Chambre des fonc-
tionnaires - einfach an deene politeschen Nomina-
tiounen déi Qualitéitskrittdren, Sproochekrittdre fee-
len. Dat schaaft natierlech an den Ae vun de Staats-
beamte Gerechtegkeetsfroen an et schaaft Froen zum
Beispill iwwer eppes, wat eis ganz wichteg ass, ndm-
lech datt déi Fonction publique soll Létzebuergesch
schwatzen. Eiser Meenung no soll déi létzebuergesch
Fonction publique Létzebuergesch schwatzen.

Wat awer eisen Haaptpunkt ass — an dat wéll ech hei
ganz kloer soen -, dat ass, datt mir e ganz anere Sys-
tem wéllen. Mir verstinn, datt eng Regierung soll
d'Méiglechkeet hunn, Leit vun hirem Vertrauen ze
nommeéieren op héich Funktiounen, fir Ministeren
ze beroden oder wéi och émmer. Bon, dat versti mer,
obscho mer och der Meenung sinn, datt normalerweis
déi normal Fonction publique déi Funktioun och kéint
erféllen. Mee gutt, et ass e politescht Element derbdi a
Ministere sollen déi Méiglechkeet hunn, Leit vun hirem
Vertrauen an hirem Emfeld ze nomméieren.

Mee da muss een awer och esou konsequent si fir ze
soen: Et kann ee jo awer net vun deem ndchste Minis-
ter oder vun deenen anere Beamten erwaarden, datt
déi dat selwecht Vertrauen an déi Leit hunn, déi eng
politesch Nominatioun vun enger bestémmter Regie-
rung kruten. An dofir soe mir, mir sinn eis konsequent:
Dir kénnt déi Leit nenne fir déi Zdit, wou Dir an der
Regierung sidd, a wann Dir net méi an der Regierung
sidd, da mussen déi Leit, déi politesch nomméiert
goufen, ouni deen normale Prozess ze maachen, fir
Beamten ze ginn - eng Selektioun, hiren Examen an
esou weider, hir Konditiounen, déi se erféllt hunn -,
da mussen déi mat der Regierung deen Abléck goen.

Datt do eng Nominatioun op éiweg geschitt opgrond
vu politesche Krittdre laanscht déi normal Krittdren,
dat wélle mir net!

Also, wie politesch nomméiert gétt an deen ... Ok,
d'Regierung soll dat Recht hunn, obscho mer net be-
geeschtert sinn dovunner, mee si kann et maachen.
Mee mir mussen eis konsequent sinn: Déi Leit, déi
politesch mat enger Regierung kommen, mussen och
politesch mat ddr Regierung nees goen! An da kann
déi ndchst Regierung aner Leit vun hirem Vertrauen
nennen énnert deene selwechte Konditiounen.

Doniewent gétt et awer d'Fonction publique, déi soll
politesch neutral sinn. An dat énnerstrdiche mer ém-
mer erém: An der Ausiibung vun hirem Déngscht ass
déi politesch Neutralitéit vun der Fonction publique
absolutt ze garantéieren. A wéi gesot, ob déi normal
Fonction publique oder déi politesch nomméiert Leit,
an eisen Ae muss jiddereen, dee fir de Létzebuerger
Staat schafft, och kénne Létzebuergesch schwatzen.

Ech soen Iech Merci.

M. Fernand Etgen, Président | Merci, Har Kartheiser.
An da wier et un der honorabeler Madamm Myriam
Cecchetti.

Mme Myriam Cecchetti (déi Lénk) | Merci, Hér Presi-
dent. Dem Rapporteur emol als Alleréischt e grousse
Merci fir sdin exzellente schréftlechen a méndleche
Rapport. Also, et ass scho ganz villes gesot ginn. Mir
stémmen och dee Projet de loi do mat als déi Lénk.

Ech mengen, déi Remarken, déi hei gesot goufen iw-
wert den Avis vun der Fonction publique deele mer och
zum Deel, mee et ass awer immens wichteg, datt déi
Karridre vun de Conseillers de Gouvernement an dat
Gesetz do ageschriwwe ginn, an et ass och immens
wichteg, dat ass och scho gesot ginn, datt d'Ministeren
eebe wierklech Leit vun hirem Vertraue kénne mat-
bréngen an datt dat alles riicht ofleeft.

Merci.

M. Fernand Etgen, Président | Merci, Madamm
Cecchetti. An de leschten ageschriwwene Riedner ass
den honorabelen Har Marc Goergen.

M. Marc Goergen (Piraten) | Merci, Har President.
Merci dem Gusty Graas fir de gudde schréftlechen a
méndleche Rapport. Jo, och mir Piraten sinn e béssen
hin- an hiergerass, wann ee politesch Beroder mat
an de Ministere bréngt. Mir kennen den aktuelle Sys-
tem. An dat heiten ass elo, fir deen ze encadréieren,
eng gutt Moossnam, dofir wéerte mer et och mat-
stémmen.

Mir sinn awer och der Meenung, dass, wann eng Re-
gierung wiesselt, et méi Méiglechkeete sollt ginn, fir
da seng vertraute Leit op déi Posten ze nennen. Mir
verstinn awer och ganz kloer, dass déi Leit, déi virdru
genannt gi sinn, mussen eng Garantie hu fir d'Zukunft,
well soss kréie mer keng gutt Leit, déi wélle Conseil-
ler ginn. Wa se de Risiko lafen, dass, wann herno hire
Minister géif ofgewielt ginn, si keng Aarbechtsplaz méi
hunn a keng Zukunft méi hunn, dat ass och e Wee, dee
mer net kénnen aschloen.

Dofir ass dat heiten esou en Ofweie vu verschiddenen
Argumenter. An dofir wderte mir et haut matstémmen,
well hei e klore Kader gemaach gétt. Mee et muss
een awer eng Kéier d'Diskussioun féieren, wéi ee mat
de Beroder vun de Ministeren, déi agestallt ginn, am
Groussen émgeet an hir Zukunft awer an engems of-
séchert.

Merci.
M. Fernand Etgen, Président | Merci, Har Goergen.

D'Regierung huet d'Wuert, den Har Minister fir
d’Fonction publique Marc Hansen.

Prise de position du Gouvernement

M. Marc Hansen, Ministre de la Fonction publi-
que | Merci, Har President. Merci fir déi verschidden
Informatiounen, déi hei gedeelt goufen, och vun dem
Rapporter, dem Gusty Graas, deen dat perfekt resi-
méiert huet. Vldicht just ee Wuert: Also, hei ass guer
ndischt Neits amgaang ze geschéien! Hei gétt elo e
bésse gemaach, wéi wann e ganz neie System erfonnt
géif ginn. Dee System bleift tel quel bestoen, wéi et e
fréier gouf schonn zanter Eiwegkeeten. An et ass ee-
ben elo just, well den Artikel 76 an der Constitutioun
ofgeschaaft ginn ass, dass hei huet missen e Gesetz
gemaach ginn, fir dat doten erém ze encadréieren.

at heescht, alles wat elo gesot ginn ass, wéi déi Krittdre
sinn, dass déi elo op eemol anescht géife ginn, dat ass
guer net de Fall. Dat Eenzegt, wat nach ajustéiert gétt,
dat ass dZuel vun de Conseilleren. Den Ament sinn
der 126 autoriséiert, wéi mer bis elo gefuer sinn. Avun
deenen 126 autoriséierte sinn 90,7 ETPen, déi besat
sinn. Dat heescht, et ass och elo net, dass déi autoriséi-
ert vun ddr heiter Regierung alleguerte gebraucht gi
wadren - fir dat och emol eng Kéier ze soen.

Et brauch also och keen Angscht ze hunn, dass et elo
op eemol vun deenen 90,7 op 150 nach géif goen. Déi
Zuel ass elo just dragesat ginn, fir och eng gewésse
Planungssécherheet ze hu fir déi ndchst Regierungen,
fir dass do net all zwou Minutten en neit Gesetz muss
gestémmt ginn. A fir de Rescht huet iwwerhaapt ndischt
an dem ganzen Dispositif vun de Staatsheamte geén-
nert.

A vidicht nach ee Schlusswuert, fir Iech dat och eng
Kéier ze soen: Mat menge Conseiller-de-Gouverne-
menten, déi bei mir sinn, schwatzen ech all Dag Létze-
buergesch. Maacht Iech also net ze vill Suergen ém
Problemer, déi iwwerhaapt keng sinn!

Merci.

M. Fernand Etgen, Président | Merci villmools dem
Har Minister. D'Diskussioun ass ofgeschloss.

Mir kommen elo zur Ofstémmung iwwert de Projet
de loi 8067. Ech wollt Iech drop hiweisen, datt am
Artikel 5 Paragraf 2 en Zeilewiessel no dem Doppel-
punkt feelt. Mir sttmmen elo iwwert den Text mat
désem Zeilewiessel of. Den Text steet am Document
parlementaire 80674

Vote sur I'ensemble du projet de loi 8067 et dispense
du second vote constitutionnel

D'Ofstémme fankt un. Mir maachen dann elo de Vote
par procuration. De Vott ass ofgeschloss.

De Projet de loi ass mat 54 Jo-Stémmen, 4 Nee-Stém-
men a kenger Abstentioun ugeholl.

Ont voté oui : Mmes Diane Adehm, Nancy Arend’t épouse
Kemp, MM. Emile Eicher (par M. Laurent Mosar), Félix
Eischen, Paul Galles, Léon Gloden, Jean-Marie Halsdorf,
Mme Martine Hansen, MM. Max Hengel (par Mme Nancy
Arendt épouse Kemp), Aly Kaes, Marc Lies, Mme Elisabeth
Margue, M. Georges Mischo (par M. Jean-Marie Halsdorf),
Mme Octavie Modert, MM. Laurent Mosar, Gilles Roth,
Jean-Paul Schaaf, Serge Wilmes et Claude Wiseler (par
M. Léon Gloden) ;

Mme Barbara Agostino, MM. Guy Arendt, André Bauler,
Gilles Baum, Mme Simone Beissel (par M. Gusty Graas),
MM. Frank Colabianchi, Fernand Etgen, Gusty Graas,
Mme Carole Hartmann, MM. Pim Knaff, Claude Lamberty et
Mme Lydie Polfer (par M. Frank Colabianchi) ;

Mme Simone Asselborn-Bintz (par Mme Cécile Hemmen),
M. Dan Biancalana, Mmes Tess Burton, Francine Closener,
MM. Yves Cruchten, Mars Di Bartolomeo, Mme Cécile
Hemmen, M. Dan Kersch, Mme Lydia Mutsch et M. Carlo
Weber ;

Mme Semiray Ahmedova, M. Frangois Benoy, Mmes Djuna
Bernard (par M. Marc Hansen), Stéphanie Empain, Chantal
Gary, M. Marc Hansen, Mme Josée Lorsché, M. Charles
Margue et Mme Jessie Thill ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Ont voté non : MM. Jeff Engelen, Fernand Kartheiser, Fred
Keup (par M. Fernand Kartheiser) et Roy Redling.

Freet d'Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

5. 8182 - Proposition de modification du
Réglement de la Chambre des Députés
relative au droit de requérir de la part du
Gouvernement des informations et des
documents

8244 - Proposition de modification du
Réglement de la Chambre des Députés
relative a la vérification des pouvoirs

8245 - Proposition de modification du
Réglement de la Chambre des Députés
relative a la discipline

8246 - Proposition de modification du
Réglement de la Chambre des Députés
relative a la police de la Chambre des Dé-
putés

8247 - Proposition de modification du
Réglement de la Chambre des Députés
introduisant une série de modifications
techniques

8248 - Proposition de modification du
Réglement de la Chambre des Députés
relative aux travaux parlementaires

8249 - Proposition de modification du
Réglement de la Chambre des Députés
relative au registre de transparence et au
code de conduite des députés luxem-
bourgeois en matiére d'intéréts finan-
ciers et de conflits d'intéréts

Als leschte Punkt um Ordre du jour vun haut de Moie
stinnd’Annerungsvirschléi vum Chambersreglement
8182, 8244, 8247, 8248, eng Rei Adaptatiounen no
der Revisioun vun der Constitutioun, souwéi d’Anne-
rungsvirschléi 8245 an 8246 iwwert d'Discipline parle-
mentaire, souwéi den 8249 iwwert de Code de condui-
te. D'Riedezdit ass no zwee Basismodeller festgeluecht
a mat zéng Minutte pro Rapporter. An d'Wuert huet elo
de Rapporter vum Annerungsvirschlag vum Chambers-
reglement 8182, den honorabelen Hdr Roy Reding. Har
Reding, Dir hutt d'Wuert.

Rapport de la Commission du Réglement sur la propo-
sition de modification du Réglement de la Chambre
des Députés 8182

M. Roy Reding (ADR), rapporteur | Jo, merci, Har
President. Ech si ganz houfreg, haut kénnen déi siwen



